
Efni: Tillaga til þingsályktunar um afturköllun á ákvðrðun umhverfísráðherra 
um Suðvesturlínu, 11. mál

Tillagan er svohljóðandi:

Alþingi ályktar að skora á umhverfisráðherra að afturkallaþá ákvörðun að fela 
Skipulagsstofnun að úrskurða að nýju um hvort fram skuli fara sameiginlegt 
mat á Suðvesturlínu, tengdum virkjunum og öðrum framkvœmdum.

Föstudaginn 2. október sl. samþykkti stjóm Samorku eftirfarandi ályktun um 
framangreindan úrskurð umhverfisráðherra:

Óboðlegt starfsumhverfi - Samorka mótmœlir úrskurði umhverfisráðherra
Stjórn Samorku mótmælir harðlega úrskurði umhverfisráðherra um að fella úr 
gildi ákvörðun Skipulagsstofhunar, um að ekki skuli fara fram sameiginlegt mat 
á umhverfisáhrifum framkvœmdarinnar Suðvesturlínur, styrkingu 
raforkuflutningskerfis á Suðvesturlandi og öðrum framkvœmdum sem tengjast 
álveri í Helguvík. Skorar stjóm samtakanna á ráðherra að draga úrskurðinn til 
baka nú þegar, en ella mun hann tefja framkvœmdir um ófyrirséðan tíma auk 
þess að valda ómœldum viðbótarkostnaði. Fram hefur komið að úrskurður 
ráðherra hefur að engu lögbmdin tímamörk og gengur að auki gegn fyrri 
úrskurði umhverfisráðherra frá apríl 2008. Úrskurðurinn nú er því dœmi um 
afleita stjómsýslu og algert virðingarleysi við lög i landinu. Slíkt starfsumhverfi 
er engum fyrirtœkjum boðlegt.

Minnt er á að allar umrœddarframkvæmdirfara að sjálfsögðu í umhverfismat 
en hugsanleg ákvörðun um sameiginlegt umhverfismat byggir á 
heimildarákvæði í lögum og slíka ákvörðun ber að taka að höfðu samráði við 
framkvœmdaraðila. Ekkert slíkt samráð hefur átt sér stað. Engin leið er að 
úrskurða heildstætt um hvaða framkvæmdir tengjast með þessum hætti en þær 
sem visað er til eru mjög mislangt á veg komnar. Bent er á að umræddar 
flutningslínur munu geta flutt raforku til hvers kyns nýrrar iðnaðarstarfsemi á 
Suðumesjum ogfrá hvaða vir/gun sem er í landinu, þar með taldar nýjar 
virkjanir sem reistar kunna að verða i framtiðinni, þess vegna hinum megin á 
landinu. Vandséð er hvemig á að vera hægt að framkvæma sameiginlegt 
umhverfismat þar sem hugsað er fyrir öllum slíkum tengingum.

í ályktun stjómar var raunar jafhframt lýst verulegum áhyggjum af boðuðum 
umhverfis-, auðlinda- og orkusköttum, en hér verður ekki farið nánar út í þá sálma.

Það kemur hins vegar varla á óvart að Samorka styður eindregið að 
þingsályktunartillagan verði samþykkt og lýsa samtökin ennfremur þeirri ósk sinni að 
tillagan fái skjóta afgreiðslu í umhverfisnefiid.

Að öðru leyti vísast til umsagna einstakra aðildarfyrirtækja Samorku.

Virðingarfyllst,

Gústaf Adolf Skúlason 
aðstoðarframkvæmdastjóri

